
 ږي؟ ـی ـورانږی، که ـټولنه کې بنسټونه جوړی  په زموږ
 
 

له پاره یو لړ کارونه کړی، خو د ځوان نسل، له     د طالبانو حکومت که د خپل واک په دغه موده کې د هېواد د ابادۍ
 جینکو د زده کړې او تعلیم په برخه کې بندیز ستر زیان رسولې، چې د ټولنې په وروسته پاتې والې کيټولو زیات د  

  .اغیز ویجاړونکې دی یې
 

په انساني ټولنه کې د سوکاله ژوند او وګړو د اوسیدلو له پاره چې کوم چاپیريال جوړیږي، په هغه کې تر هر څه 
هیڅ متمدن او یو ولس پالونکې حکومت  .  لومړې د ماشومانو روزنه او تعلیم په پام کي نیول کیږي او لومړیتوب لري

د خپل ولس وروسته پاتې والې له پاره لار نه برابروي، بلکې د ټولنې دغه بنسټیز ځواک یعني راتلونکي ځوان نسل 
، هغه ټول  ديي  ځکه کوم ناورینونه چې زموږ په هېواد کې تر اوسه رامنځته شو.  ته تر ټولو ډیر ارزښت ورکوي

 وو. په سبب بې سوادي او وروسته پاتي والې  د زموږ د ولسونو
 

نو داسې تمه کیده، چې په هېواد کې هر حکومت چې جوړیږي، تر ټولو لومړی دغه سترې تشې ته پام کوي او د  
هغه څه دي، چې د یو لارې سړکونه، د اوبو بندونه او ودانۍ دا    ي،ځوان نسل له پاره به د علم او پوهې لار برابرو

که ښځینه دي یا نارینه، زده کړه او تعلیم کي یوه ورځ    سوکاله ژوند له پاره اړین دي، خو د ماشومانو او ځوانانو
 . ځنډ نه بښونکي ګناه ده

 

له دوه کلونو څخه څو میاشتې اوښتې، چې په افغانستان کې طالبانو د واک واګي په لاس کې اخیستي او له هغه راهیسې 
په دې موده کې   .یې له شپږم ټولګي پورته د جینکو له پاره د ښوونځي او د ښځو پر مخ د کار کولو دروازې تړلي دي

کلنې وې او په شپږم یا اوم ټولګې کې زده کړه کوله اوس مهال څوارلس کلنې دي. په نړۍ    ۱۲یې هغه جینکۍ چې  
کې د زده کړې سیستم هیڅکله زنډ نه مني او زده کونکي نه شي کولې، کله چې د زده کړې له بهیر څخه لري شي بیا  

په دې خو ټول پوهیږي چې، هره ټولنه د پرمختګ او سوکالۍ پر لور هغه       .په هماغه کچه د زده کړې وړتیا ولري
دا پوښتنه طالبانو ته ورګرزي، چې په   .وخت رسیدلې شي، چې نارینه او ښځه یې د علم او پوهې په جامه سمبال وي

 . لوي لاس د خپلې ټولنې د وروسته پاتي والي او د ولسونو په تیاره کې د پاتې کیدلو سبب کیږي
 

څومره دردونکي ده، چې دري څلویښت کاله د استعمارګرو هېوادونو د تیري او لاس وهنې له کبله، په پرله پسې ډول  
جمهوریت پر مهال ښوونځي فعال وو، خو د  په هېواد کې هغسي چې ښاي د ښووني او روزني بهیر روان نه و. که د 

 کورنۍ جګړې له وجې له نیماي څخه زیات ځوان نسل له زده کړو پاتې وو 
 

اوس چې طالبان واک ته رسیدلي، لومړی خو یې د جینکو پر مخ د لیسو دروازې تړلي او پاتې نور د ښوونځیو پر 
آیا څوک شته چې له دغو ښاغلو وپوښتې، دا   .ځاي اوس مدرسې جوړیږي او په پرله پسې ډول یې شمیر زیاتیږي  

هېواد خو له هرې خوا زپل شوی ځوانان مو له زده کړو لري او شاته پاتې شوی دی. تاسې به د اوبو بندونو، په 
    عصري ډول د ودانیو ابادولو او د ښارونو نقشه کولو، ورته نورو کارونو له پاره کارپوهان له کومه راولئ؟ 

 

طالبان به د خپلو مېرمنو او خپلو لوڼو د درملنې له پاره ښځینه ډاکټره له کومه کړي؟ اوس چې دوي د خپل ځوان نسل 
پر مرۍ پښه ایښې، ګڼ شمیر یې د بیکارۍ له کبله هېوا پریښودلو ته اړ کړل، د تیر حکومت مسلکي کارکونکو پر  

ډیر شمیر پاکستاني مشاورین او کارپوهان په خپلو ادارو کي ځاي پر ځاي کړي، دا به تر     ځاي یا خپل کسان او یا هم
 کله دوام وکړي؟  

 

څومره موده به نور افغان ولس دا وزغمي چې د جینکو زده کړه دې په ټپه ولاړه وي. یو ولس پاله حکومت له هر څه 
ورته لومړیتوب  مخکې د خپلې ټولنې لومړنې ضرورت چې هغه د ماشومانو او ځوان نسل زده کړه، روزنه او تعلیم دی  

که دوي همداسې روان وي او د تکنالوژۍ په علم سمبال چې په هغه کې ریاضی، فزیک، کمیا، بیالوژي    .ورکوی
په خپله به دا ټولنه د تیارو   .یې اساس جوړوي ښوونځیو کې مجرب ښوونکي ونه لري، څوک به زده کونکي وروزي

 .په لور ټیل وهل کیږي او دا ویره شته چې بیا به یو بل ناورین پیل کیږي

